
SIUMUT INATSISARTUNI ILAASORTAATITAT / LANDSTINGSGRUPPEN
Inatsisartut  suleriaasianni  §  36,  immikkoortoq  1  naapertorlugu  Naalakkersuisunut  apeqqutit 

imaatut saqqummiuppakka:

Naalakkersuisunut apeqqut:

1. Qularnaveeqqutitut  akilerallagassanik  Tuapannguani  inissiani  napasuliaq  7-mut 

piumasaqaatigineqartut aamma napasuliat 4 - 6 – imut atuutsinniarneqarpat?

 (Inatsisartuni ilaasortaq, Per Berthelsen SIUMUT)

Tunngavilersuut:

Novembarip 18-anni  Inatsisartut suleriaasianni § 36, imm. 1 naapertorlugu apeqqut nassiuppara, 

tassani paaserusullugu Naalakkersuisut inatsimmi tunngavissaq sorleq atorlugu qularnaveeqqutitut 

akilerallagassap  naafferarlugu  akilersorneqarsinnaatinneqassannginnerannut.  Taanna 

tunngavigalugu  apeqqummik  nutaamik  Naalakkersuisut  nassiussivigaakka,  isumaqavikkama 

Naalakkersuisut  sullissinermi  inatsisip  ataani  innuttaasunik  assigiinngisitsinnginnissamik 

tunngavik  unioqqutikkaat,  tassani  ersarissarneqarluni  innuttaasut  assigiimmik  pineqassasut 

malittarisaq  pingaarneq  malillugu.  Inatsimmik  tunngaveqartariaqarpoq  malittarisaq  pingaarneq 

qaangiataarneqassappat.

Kalaallit  Nunaanni  ingerlatsinermi  periuserineqarpoq  pitsaasumik  anguniagaqarneq 

tunngavigalugu assigiinngisitsinermik  ingerlatsisoqassanngitsoq  suliassat  assigiit  pineqartillugit. 

Taanna  periuseq  qulakkeerneqarpoq  isummat  najoqqutassat  immikkut  ilusilersorneqarnerisigut, 

tassa  sulianut  aalajangersimasunut  aalajangernermi  tunngavigineqartut  ilaat  inatsimmik 

unioqqutitsisutut  aalajangiiffigineqartarlutik.  Malittarisassat  taamaattut 

ilusilersorneqarsimakkajuttarput,  ingerlatsinermik  sulisorineqartut  piumasaqaatinut 

unammillerfiullutik tunngasunut isumalluutinut killilinnut isummertussanngorsimatillutik.

Siumumit nalilerparput inissianut 30-inut napasuliaq 7-imiittunut piumasaqaatit piviusorsiortumik 

tunngaveqarani  assigiinngisitsinermik  pilersitsisut,  taamaalilluni  pisortat  sullissineranni 

assigiimmik  pinnittussaanermik  pisussaaffeqarluni  sullissinissaq  ersarissumik 

qaangiinnarneqarluni.

Suleriaaseq  naapertorlugu  ullut  qulit  suliffiusut  qaangiutsinnagit  apeqqut  akineqarsimanissaa 

piumasaraara.

